
17 oktyabr 2019-cu il, cümə axşamı8

Azərbaycanın inkişaf 
istiqamətləri 1993-cü ildə və 
dövlətçiliyimizin formalaşmasının 
ilk illərində müəyyən edilmişdir. 
O dövr üçün bu təşəbbüslər 
həlledici məna daşıyırdı. Çünki 
bu gün Azərbaycanın reallıqları 
məhz o dövrdə müəyyən edilmiş 
və seçilmiş istiqamətlər üzərində 
qurulmuşdur. Düzgün istiqamət 
seçilmişdir: Azərbaycan dünya 
birliyinə inteqrasiya etməli, açıq 
qapılar siyasəti aparmalı, xarici 
investisiyaları cəlb etməli idi. Biz 
bütün bunlara nail ola bilmişik. 
Azərbaycanda demokratik, 
dünyəvi dövlətin qurulması da 
məhz Heydər Əliyev siyasətinin 
nəticəsidir. Bu gün Azərbaycan 
sürətlə və uğurla inkişaf edən 
ölkədir. Ölkəmizdə siyasi proseslər 
çox müsbət istiqamətdə gedir. 
Siyasi sistem təkmilləşir. Ölkəmiz 
demokratik əsaslarla idarə olunur. 
Söz, vicdan, mətbuat azadlığı, 
insan hüquqlarının qorunması 
məsələləri bizim üçün prioritetdir. 
Azərbaycanda hüquqi dövlət 
quruculuğu prosesi uğurla aparılır. 
Biz bütün beynəlxalq qurumlarla, 
beynəlxalq təşkilatlarla uğurlu 
əməkdaşlıq edirik.

Bu gün dövlət müstəqilliyimiz 
ümummilli liderin layiqli varisi, 
regionun güclü lideri Prezident 
İlham Əliyevin həyata keçirdiyi 
çoxşaxəli siyasət nəticəsində 
daha da güclənib və Azərbaycan 
beynəlxalq arenada müstəqil 
siyasət yürüdən ölkə kimi tanınır.

Azərbaycan xalqının 
tarixində 18 oktyabr milli qürur 
günüdür. Çünki məhz həmin 

gün Azərbaycan özünün dövlət 
müstəqilliyini bərpa etmişdir. Bu 
mühüm tarixi sənədlə xalqımız 
uzun əsrlər boyu həsrətində 
olduğu azadlığına qovuşmuşdur. 
Lakin dövlət müstəqlliyinə aparan 
yol çox mürəkkəb olmuşdur. 
Milli-azadlıq hərəkatından 20 
Yanvar faciəsinə qədər kədərli 
prosesi yaşayan Azərbaycan 
xalqı qurbanlar bahasına olsa da, 
müstəqilliyini elan etmişdir. 

Tarixən bütün zamanlarda 
müstəqillik qanla qazanılır, eyni 
zamanda, ulu öndərin dediyi 
kimi, müstəqilliyi qorumaq, onu 
qazanmaqdan qat-qat çətindir. 
Lakin istiqlal mübarizəsinin 
məntiqi sonluğundan sonra, yəni 
müstəqillik elan edildikdən sonra 
ölkəmizdə baş verən ictimai-siyasi 
proseslər Azərbaycan xalqını 
yeni təhlükələrlə üzləşdirmişdi. 
Müxtəlif siyasi qruplaşmaların 
hakimiyyət uğrunda mübarizəsi, 
xüsusilə də ölkədə güclü 
liderin olmaması Azərbaycanı 
növbəti fəlakətlə – tarixin verdiyi 
müstəqillik şansını itirmək 
təhlükəsi ilə üz-üzə qoymuşdu. 
Ölkə vətəndaş müharibəsinin 
astanasında dayanmışdı. Bununla 
bağlı Prezident İlham Əliyev 
belə demişdir: “Əfsuslar olsun 
ki, müstəqilliyimizin ilk illərində 
Heydər Əliyev hakimiyyətdə 
deyildi. Əgər olsaydı, biz böyük 
itkilərlə üzləşməzdik”. 

Müstəqilliyimizin ilk illərində 
vətəndaş dəstəyinə malik 
olmayan hakimiyyət orqanlarının 
yarıtmaz fəaliyyəti, cinayətkar 
qruplaşmaların geniş əl-qol 

açması nəticəsində Azərbaycan 
ikinci dəfə müstəqilliyini itirmək 
təhlükəsi ilə üz-üzə idi. 

Ulu öndərin 1993-cü ildə 
Azərbaycan rəhbərliyinə qayıdışı 
ilə ölkənin ictimai-siyasi, sosial, 
iqtisadi, elmi-mədəni həyatında, 
beynəlxalq əlaqələrdə dönüş 
yarandı, elmi əsaslara, beynəlxalq 
norma və prinsiplərə uyğun 
müstəqil dövlət quruculuğu 
prosesi başlandı, Milli Ordu 
formalaşdırıldı, Azərbaycanın 
milli mənafelərini qorumağa 
qadir nizami silahlı qüvvələr 
yaradıldı, 1994-cü ilin mayında 
atəşkəsə nail olundu. Qısa vaxt 
ərzində Azərbaycanın səsi ən 
nüfuzlu beynəlxalq təşkilatların 
kürsüsündən eşidilməyə 
başladı. Suverenliyin əvəzsiz 
bir nemət olduğunu və xalqın 
tarixi taleyində çox önəmli rol 

oynadığını böyük qürur hissi 
ilə bəyan edən ümummilli lider 
Heydər Əliyev Azərbaycanın 
müstəqilliyini əbədi və dönməz 
etdi. Ən əsası, böyük siyasi 
xadimin Azərbaycan rəhbərliyinə 
qayıdışı ilə başlıca qayəsini 
müstəqillik, azərbaycançılıq, 
dövlətçilik, ədalətlilik, demokratiya, 
milli tərəqqi, dünyəvilik kimi 
ümumbəşəri dəyərlər təşkil edən 
yeni bir ideologiyanın əsası 
qoyuldu. 

Güclü ictimai-siyasi xadim 
Heydər Əliyevin müstəqilliyimizin 
qorunub saxlanması və 
möhkəmləndirilməsi istiqamətində 
yorulmaz səylərini bu gün 
Prezident İlham Əliyev yüksək 
səviyyədə davam etdirir. Ötən 
müddət ərzində dövlət başçısının 
rəhbərliyi ilə Azərbaycan siyasi, 
iqtisadi, sosial və hərbi sahələrdə 

böyük tərəqqi əldə etmişdir. 
Azərbaycan yerləşdiyi bölgədə 
baş verən strateji, siyasi və 
iqtisadi proseslərin gedişinə təsir 
göstərməyə qadir olan ölkədir. 
Dövlət neft strategiyasının uğurla 
həyata keçirilməsi, ümumilikdə, 
iqtisadi-sosial sahələrdə aparılan 
köklü islahatlar Azərbaycanı 
gücləndirir, hər bir vətəndaşın 
sosial həyatına müsbət təsir 
göstərir. Hazırda Azərbaycanda 
güclü infrastruktur yaradılmış 
və ölkəmiz xarici investisiyaların 
cəlbedici məkanına çevrilmişdir. 
Ötən 28 il ərzində böyük inkişaf 
yolu keçməklə beynəlxalq 
arenada da mövqelərini 
gücləndirməyə nail olmuşdur. 
“Eurovision”, Avropa Oyunlarına, 
İslam Həmrəylik Oyunlarına 
və “Formula-1” kimi nüfuzlu 
beynəlxalq tədbirlərə evsahibliyi 

etməsi, bir çox geosiyasi 
əhəmiyyətli enerji-nəqliyyat 
dəhlizlərinin formalaşdırılmasında 
iştirakı Azərbaycanın güclü 
dövlət olduğunu bir daha 
təsdiqləmişdir. Bu mühüm 
tədbirlərin Azərbaycanda 
keçirilməsi rəmzi məna daşıyan 
nadir tarixi hadisə olmaqla 
yanaşı, həm də Asiya ilə Avropa 
arasında körpü rolunu oynayan 
ölkəmizin sivilizasiyalararası və 
mədəniyyətlərarası dialoqun 
inkişafına verdiyi böyük töhfədir. 

Bir sözlə, ulu öndər Heydər 
Əliyevin başladığı və Prezident 
İlham Əliyevin məqsədyönlü, 
düşünülmüş siyasəti nəticəsində 
müstəqil Azərbaycan son 
28 il ərzində kifayət qədər 
böyük uğurlar qazanmışdır. 
Güclü siyasi iradəyə, böyük 
maliyyə resurslarına malik olan 

Azərbaycan müstəqil siyasət 
yürüdən dövlətdir. Bakı şəhəri 
artıq qlobal məsələlərin müzakirə 
olunduğu, qitə və dünya miqyaslı 
tədbirlərə evsahibliyi edən 
humanitar məkan kimi tanınır. 
Sivilizasiyalararası dialoqun, 
multikulturalizmin, siyasi, iqtisadi, 
humanitar və digər sahələrdə 
qlobal məsələlərin müzakirə 
olunduğu mərkəzə çevrilmiş 
Azərbaycan bəşəriyyətin cavab 
axtardığı bir sıra vacib məsələlərin 
müzakirəsinin qlobal səviyyəyə 
yüksəlməsində müstəsna rol 
oynayır və bu strateji kurs artıq 
dönməz xarakter almışdır. 
Bütün bu faktorlar Azərbaycanın 
güclü dövlət olduğunu bir daha 
nümayiş etdirməklə yanaşı, 
ölkəmizin beynəlxalq arenada 
nüfuzunun güclənməsinə öz 
töhfəsini verir. Ən əsası, ölkənin 
ictimai-siyasi, sosial-iqtisadi və 
humanitar-mədəniyyət həyatında 
cərəyan edən güclü inkişaf 
dinamikası hər bir azərbaycanlının 
Azərbaycanın dövlət müstəqiliyinin 
daha da güclənəcəyinə və 
üçrəngli bayrağımızın əbədi 
dalğalanacağına olan inamını 
artırır.

Aydın HÜSEYNOV,  
Milli Məclisin deputatı

Ulu öndər Heydər Əliyevin xalqın təkidli tələbləri ilə 
hakimiyyətə qayıdışından  sonra ümummilli liderin 
zəngin  siyasi təcrübəsi və yüksək idarəçilik bacarığı 
Azərbaycanın dövlət müstəqilliyini təhlükələrdən 
 qurtarmış və ölkə möhkəm əsaslar üzərində yeni 
inkişaf mərhələsinə qədəm qoymuşdur. 

Azərbaycanın dövlət müstəqilliyi 
ƏBƏDI VƏ DÖNMƏZDIR

1991-ci ildə Sovet İttifaqının dağılması nəticəsində 
Azərbaycan müstəqilliyə qovuşmuşdur. Ancaq o vaxt 
ölkədə gedən proseslər və mövcud olan ağır vəziyyət 
müstəqilliyimizi sual altına qoymuşdu. Ölkədə xaos, 
anarxiya, kütləvi itaətsizlik hökm sürürdü. İqtisadi və 
siyasi tənəzzül faktiki olaraq ölkəmizi uçuruma apa-
rırdı. Bundan əlavə, Ermənistanın Azərbaycana qarşı 
təcavüzü və təcavüz nəticəsində torpaqlarımızın işğal 
altına düşməsi, daxili çəkişmələr, qarşıdurmalar və 
vətəndaş müharibəsinin başlanması – bütün bunlar 
müstəqilliyimizin ilk illərinin hadisələri idi.

Ilham ƏLIYEV 
Azərbaycan Respublikasının Prezidenti

Müstəqilliyin əldə olunması nə qədər 
çətindirsə, onun saxlanılması, daimi, 
əbədi olması bundan da çətindir.

Heydər ƏLİYEV  
Ümummilli lider

Təhsil naziri dünya çempionu 
olan məktəbli ilə görüşüb

Oktyabrın 15-də təhsil naziri Ceyhun Bayramov 
Hindistanın Mumbay şəhərində keçirilən şahmat üzrə 
dünya çempionatında 14 yaşlılar arasında qalib olan 
Bakı şəhəri 249 nömrəli tam orta məktəbin IX sinif 
şagirdi Aydın  Süleymanlı ilə görüşüb.

Nazirlikdən verilən məlumatda bildirlir ki, Ceyhun Bayra-
mov  Aydın Süleymanlını qazandığı uğur münasibətilə təbrik 
edərək bu nailiyyətin ölkəmiz üçün qürurverici olduğunu 
bildirib.  Təhsil naziri ona gələcəkdə qatılacağı yarışlarda 
yeni-yeni qələbələr qazanmağı, Azərbaycanın bayrağını 
daim yüksəklərdə saxlamağı arzulayıb, həmçinin ölkəmizdə 
şahmatın gələcək inkişafında Aydının da xüsusi rolunun 
olacağına inamını ifadə edib.

Aydın Süleymanlı Təhsil nazirinə təşəkkürünü bildirib və 
gələcək arzularından danışıb.

Görüşdə dünya çempionuna hədiyyələr təqdim edilib.

Samirə ƏLİYEVA, “Xalq qəzeti”

Azərbaycan Prezidenti Aşqabadda 
faşizmin qəhrəmanlaşdırılması 

məsələsində vurğuları düzgün qoyub

Dmitri Solonnikov qeyd 
edib ki,  Azərbaycan Prezidenti Aşqa-
badda faşizmin qəhrəmanlaşdırılması 
məsələsində vurğuları düzgün qoyub: “Na-
sist Almaniyası ilə fəal əməkdaşlıq etmiş 
Qaregin Njdeyə heykəl qoyulması dövlət 
səviyyəsində keçirilib, onun xatirəsinin 
yaşadılması da bilavasitə Ermənistan 
Respublikası tərəfindən dəstəklənir. Hər 
bir xalq anacağı, fəxr edəcəyi qəhrəmanı 
özü seçir. Amma ən vacibi odur ki, ölkənin 
obrazının və qonşuların münasibətinin 
necə olacağı bu seçimdən asılıdır. Ona 

görə hər bir xalq öz seçimini edəndə ciddi 
düşünməlidir.

 Postsovet məkanında Böyük Vətən 
müharibəsinin iştirakçılarına münasibət 
birmənalı deyil. Baltikyanı ölkələrin radikal 
mövqeyini qeyd etmək olar. Bu ölkələrdə 
SS qoşunlarının qələbələri qeyd olu-
nur, sovet ordusunun qələbə günləri isə 
matəm hesab edilir. Analoji hal son illərdə 
Ermənistanda da müşahidə olunur”.

“Xalq qəzeti”

Türkdilli ölkələrin siyasi inteqrasiyasının 
güclənməsi onların beynəlxalq münasibətlərdə 

manevr qabiliyyətini artıracaq

Deputat qeyd edib ki, təməli 10 il əvvəl 
- 2009-cu ildə Naxçıvanda keçirilən zirvə 
görüşündə qoyulan Türkdilli Dövlətlərin 
Əməkdaşlıq Şurasının (Türk Şurası) VII Zirvə 
Görüşü türkdilli ölkələr arasında əlaqələrin inki-
şafına həsr edilmişdi: “Ötən 10 il ərzində türk-
dilli ölkələr arasında təhsil, elm və mədəniyyət, 
nəqliyyat, turizm, media və informasiya sahəsində 
imzalanan əməkdaşlıq sazişləri, birgə verilən 
bəyanatlar türkdilli dövlətlərin birliyini bir 
daha nümayiş etdirdi. Türk Şurasının VII Zirvə 
Görüşündə iqtisadi sahədə atılan addımlar, verilən 
qərarlar da əvvəlki sazişlər kimi dünyada türk bir-
liyinin daha da güclənməsinə şərait yaradacaq”.

Deputat vurğulayıb ki, ilk dəfə olaraq 
Özbəkistanın da Türk Şurasının VII Zirvə 
Görüşündə tamhüquqlu üzv kimi iştirakı, 
Budapeştdə Türk Şurasının Nümayəndəliyinin 
açılması türk dünyasının bir araya gəlməsində atı-
lan addımların davamı oldu: “Regional təhdidlər 
və yeni çağırışlar fonunda yaxın gələcəkdə 
təşkilat daxilində siyasi inteqrasiyanın güclənməsi 
ölkələrin beynəlxalq münasibətlər sistemində 
manevr qabiliyyətlərini artıracaq. Türkdilli 
dövlətlərin ortaq mövqeyinin, dostluq, qardaşlıq 
əlaqələrinin ikitərəfli və çoxtərəfli müstəvidə daha 
da güclənməsi bu quruma üzv ölkələr arasında 
əməkdaşlığın möhkəmləndirilməsinə töhfələr 
verir”.

Rusiyalı ekspert, Müasir Dövlət 
İnkişafı İnstitutunun direktoru 
Dmitri Solonnikov bildirib ki, 

Azərbaycanın dövlət başçısı İlham 
Əliyevin MDB rəhbərlərinin sammitində 
toxunduğu nasist cinayətkarların, 
xüsusilə də Qaregin Njdenin heykəli 
nümunəsində qəhrəmanlaşdırılması 
problemi çox aktual və əsaslıdır.

Milli Məclisin deputatı Pərvin 
Kərimzadə bildirib ki, Azərbaycan daha 
bir mötəbər beynəlxalq tədbirə ev 
sahibliyi etdi. Oktyabrın 15-də türkdilli 
dövlətlərin rəhbərləri bir araya gələrək 
Bakıda regionun bugünkü reallıqlarını 
müzakirə etmişlər.

2019-cu ilin yanvar-sentyabr aylarında ölkədə 58 
milyard 464,2 milyon manatlıq və ya əvvəlki 

ilin eyni dövrü ilə müqayisədə 2,5 faiz çox ümumi daxili 
məhsul istehsal edilmişdir. Dövlət Statistika Komitəsindən 
verilən məlumatda bildirilir ki, iqtisadiyyatın qeyri-neft-qaz 
sektorunda istehsal olunmuş əlavə dəyər 3,5 faiz, neft-qaz 
sektorunda isə 1,1 faiz artmışdır.

Bu dövrdə tikinti sektoru istisna olmaqla, iqtisadiyyatın 
bütün sahələrində istehsalın artımı müşahidə edilmişdir. 
İnformasiya və rabitə sahələrində əlavə dəyər 16,4 faiz, kənd 
təsərrüfatı, meşə təsərrüfatı və balıqçılıq sahələrində 7,1 
faiz, turistlərin yerləşdirilməsi və ictimai iaşə sahələrində 4,9 
faiz, ticarət, nəqliyyat vasitələrinin təmiri sahələrində 3 faiz, 
sənayedə 2,5 faiz, nəqliyyat və anbar təsərrüfatı sahələrində 
1,3 faiz, digər xidmət sahələrində 2,2 faiz artmış, tikintidə isə 
5,6 faiz azalmışdır.

Əhalinin hər nəfərinə düşən ÜDM 5910,1 manata bərabər 
olmuşdur.

Samirə ƏLİYEVA, 
“Xalq qəzeti”

Beynəlxalq Valyuta Fondu (IMF) “Global 
 Economic Outlook” hesabatının oktyabr sayı-
nı geniş ictimaiyyətə təqdim edib. Hesabatda 

Azərbaycanda iqtisadi artımla bağlı proqnozlar da yer 
alıb. Fondun ekspertlərinin proqnozlarına görə, bu il 
Azərbaycanda 2,7 faizlik, 2020-ci ildə isə 2,1 faizlik 
iqtisadi inkişaf olacaq. Hesabata görə, ölkəmizdə ötən il 
ÜDM artımı 1 faiz civarında olsa da, 2024-cü ildə 2,4 faizə 
bərabər olacaq.

İstehlak qiymətlərinə gəldikdə isə IMF Azərbaycanda bu il 
2,8, 2020-ci və 2024-cü illərdə isə 3 faizlik inflyasiya proq-
nozlaşdırır. Ötən il isə bu rəqəm 2,3 faizə bərabər olub. 

IMF həmçinin cari hesab balansı və işsizliklə bağlı proq-
nozlarını da açıqlayıb. Belə ki, 2018-2020-ci illərdə işsizlik 
səviyyəsi dəyişməyərək 5 faiz səviyyəsində qeyd olunub. 
Cari hesab balansı isə 2018-ci ildə 12,9 faiz olduğu halda, 
bu il 9,7 faiz, 2020-ci ildə 10 faizə, 2024-cü ildə isə 7,6 faizə 
bərabər olacaq.

“Xalq qəzeti”

Dövlət Statistika Komitəsindən 
verilən məlumata görə, cari ilin 
sonunadək ölkənin bütün rayon 
və şəhərlərində siyahıyaalmanın 
keyfiyyətinin yoxlanılması məqsədilə 
müvafiq tədbirlər görüləcək, o cümlədən 
təlimatçı-nəzarətçilər tərəfindən sa-
yıcılardan siyahıyaalma sənədlərinin 
qəbul edilməsi, onların yoxlanılması, 
siyahıyaalma məntəqələrinin müdirlərinə 
təhvil verilməsi, daha sonra isə həmin 
materialların Komitənin Siyahıyaalma 
qrupuna təqdim edilməsi prosesi həyata 
keçiriləcək. Yuxarıda qeyd olunan 
proseslər tam başa çatdıqdan sonra, 
2020-ci ilin yanvar ayından etibarən 
həmin məlumatların Dövlət Statistika 

Komitəsində xüsusi yaradılmış elektron 
informasiya sisteminə daxil edilməsinə 
başlanılacaq.

Siyahıyaalmanın keyfiyyətinin yoxla-
nılması zamanı aşkar olunmuş nöqsan-
ların aradan qaldırılması, eyni zaman-
da siyahıyaalma dövründə müxtəlif 
səbəblərdən siyahıyaalmadan kənarda 
qalmış şəxslərin də siyahıyaalmaya cəlb 
edilməsi məqsədilə bütün yerli statistika 
orqanlarında operativ qruplar yaradıl-
mışdır ki, həmin qruplar tərəfindən ilin 
sonunadək hər bir müraciət üzrə müva-
fiq tədbirlərin görülməsi təmin ediləcək.

Dövlət Statistika Komitəsi siyahıya-
almadan kənarda qalmış şəxslərə bir 
daha müraciət edərək cari ilin oktyabr 

ayının 1-dən etibarən fəaliyyət göstərən 
“Qaynar xətt mərkəzi”nə (012) 510-
07-89, 539-54-44, 539-80-44 nömrəli 
telefonlar vasitəsilə məlumat vermələrini 
xahiş edir.

Əlavə olaraq bildiririk ki, Azərbaycan 
Respublikasının dövlət büdcəsində 
siyahıyaalma üçün nəzərdə tutulmuş 
vəsaitin 82 faizi sayıcılar da daxil olmaq-
la 42 844 nəfər siyahıyaalma persona-
lının əməyinin ödənişi üçün nəzərdə 
tutulub ki, həmin vəsait də “Kapital 
Bank” ASC ilə bağlanmış müqaviləyə 
əsasən onun yerli filialları tərəfindən 
plastik kartlar vasitəsilə bu şəxslərə 
ödəniləcəkdir. Qalan vəsait isə ölkə 
əhalisinin sayına uyğun olaraq siyahı-
yaalma materiallarının nəşr edilməsinə, 
siyahıyaalma prosesi üçün çanta və 
dəftərxana ləvazimatlarının alınmasına 
və s. sərf edilib.

“Xalq qəzeti”

Azərbaycanın  bütün 
rayon və şəhərlərində 
 yaradılmış əhalinin 

 siyahıyaalınmasına yardım 
komissiyalarından daxil 
olmuş məlumatlara görə, 
ölkəmizdə keçirilən əhalinin 
növbəti  siyahıyaalınması 
əsasən başa çatıb.

Siyahıyaalınmanın  məlumatları 
2020-ci  ilin  yanvarından 
sistemə  daxil  ediləcək

Yaxın 5 ilin 
inflyasiya 
proqnozu 
açıqlanıb

9 aya 58,46 milyard 
manatlıq məhsul 
istehsal olunub


